
കാരുണ്യ ആരോഗ്യ സുരക്ഷാ പദ്ധതി

ചോദ്യം ഉത്തരം

ശ്രീ. എ. പി. അനിൽ കുമാർ
ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ) ആരോഗ്യകിരണം, ശ്രുതി തരംഗം, താലോലം,
ക്യാൻസർ സുരക്ഷ എന്നീ പദ്ധതികൾ കാരുണ്യ
ആരോഗ്യ സുരക്ഷാ പദ്ധതിയിൽ ലയിപ്പിച്ചിട്ടുണ്ടോ;
ഇത് സംബന്ധിച്ച ഉത്തരവുകളുടെ പകർപ്പുകൾ
ലഭ്യമാക്കുമോ;

(എ)

ഉത്തരവുകളുടെ പകർപ്പുകൾ അനുബന്ധമായി

ചേർക്കുന്നു.

(ബി)

കാരുണ്യ ആരോഗ്യ സുരക്ഷാ പദ്ധതിയിൽ
പരമാവധി നൽകുന്ന സഹായം 5 ലക്ഷം രൂപ
വരെയാണെന്നിരിക്കെ മേൽപ്പറഞ്ഞ പ്രത്യേക
ചികിത്സാസഹായ പദ്ധതികൾ കാരുണ്യ ആരോഗ്യ
സുരക്ഷാ പദ്ധതിയിൽ ലയിപ്പിക്കുന്നത് വഴി
പദ്ധതിയിലൂടെ അനുവദിക്കുന്ന പരമാവധി
ആനുകൂല്യം ഉയർത്തുവാൻ തീരുമാനിച്ചിട്ടുണ്ടോ;
വിശദാംശം വ്യക്തമാക്കുമോ;

(ബി) ഒന്ന് മുതൽ പതിനെട്ടു വയസ്സ് വരെയുള്ള കുട്ടികളുടെ
സമഗ്ര ചികിത്സ (ഒ.പി/ഐ.പി) സർക്കാർ
മേഖലയിലെ ആശുപത്രികളിൽ നിന്നും
ഉറപ്പുവരുത്തുന്ന പദ്ധതിയായ ആരോഗ്യകിരണം
KASP പദ്ധതിയിൽ ലയിപ്പിച്ചുവെങ്കിലും കരൾ, വൃക്ക,
മജ്ജ മുതലായവയുടെ മാറ്റിവെയ്ക്കൽ ഉൾപ്പെടെ
ഉയർന്ന ചെലവ് വേണ്ടി വരുന്ന വിഭാഗങ്ങളിലെ
ചികിത്സകൾക്ക് 5 ലക്ഷം എന്ന പരിധി
ആരോഗ്യകിരണം പദ്ധതിയിൽ നിശ്ചയിച്ചിട്ടില്ല.
ഇത്തരം അസുഖങ്ങൾക്കായി ഉചിതമായ പാക്കേജ്
റേറ്റുകൾ പദ്ധതിയുടെ സാങ്കേതിക സമിതി മുഖാന്തരം
നിർണ്ണയിച്ചിട്ടുണ്ട്. ഇതിൻ പ്രകാരമുള്ള സേവനങ്ങൾ
ഗുണഭോക്താക്കൾക്ക് സാങ്കേതികസമിതിയുടെ
അംഗീകാരത്തോടെ നൽകി വരുന്നുണ്ട്.

സമാന സ്വഭാവമുള്ള പദ്ധതികളായ താലോലം,
കാൻസർ സുരക്ഷാ പദ്ധതികളും ആരോഗ്യകിരണം
പദ്ധതിയിൽ ലയിപ്പിച്ചു മേൽപ്പറഞ്ഞ രീതിയിൽ
നടപ്പിലാക്കി വരുന്നു. ശ്രുതിതരംഗം പദ്ധതി KASP
പദ്ധതിയിൽ ലയിപ്പിച്ചല്ല നടപ്പിലാക്കുന്നത്.
ഇതിനായി സർക്കാർ രൂപീകരിച്ചിട്ടുള്ള സാങ്കേതിക
സമിതിയുടെ അംഗീകാരത്തോടെ പ്രത്യേകം
പാക്കേജുകൾ നിർണ്ണയിച്ചിട്ടുണ്ട്. ഇതിൻ പ്രകാരമുള്ള
സേവനങ്ങളും ഗുണഭോക്താക്കൾക്ക്

സാങ്കേതികസമിതിയുടെ അംഗീകാരത്തോടെ നൽകി
വരുന്നുണ്ട്.

(സി) ഇല്ലെങ്കിൽ അർഹതപ്പെട്ട കുടുംബങ്ങൾക്ക്
ചികിത്സാസഹായത്തിന്റെ പരമാവധി പരിധിയുടെ
പേരിൽ സഹായം നിഷേധിക്കാതിരിക്കാൻ
എന്തെങ്കിലും ക്രമീകരണം ഏർപ്പെടുത്തിയിട്ടുണ്ടോ;
വ്യക്തമാക്കുമോ;

(സി)

ഉത്തരം (ബി) പിരിവില്‍ ചേര്‍ത്തിരിക്കുന്നു.

(ഡി) മേൽപ്പറഞ്ഞ സാഹചര്യത്തിൽ കാരുണ്യ ആരോഗ്യ
സുരക്ഷാ പദ്ധതിയിൽ പരമാവധി നൽകുന്ന
സഹായത്തിന്റെ തുക വർദ്ധിപ്പിക്കുന്നതിന്
അടിയന്തര നടപടി സ്വീകരിക്കുമോ; വ്യക്തമാക്കുമോ?

(ഡി)

ഉത്തരം (ബി) പിരിവില്‍ ചേര്‍ത്തിരിക്കുന്നു.

സെക്ഷൻ ഓഫീസർ

